
Shivaproktam Shrutisaranirupanam

ஶிவப்ரோக்தம் ஶ்ருதிஸாரநிரூபணம்

அஹமேகோऽகி²லாதா⁴ரஶ்சாஹம் விஶ்வப்ரவர்தக: ।
அஹம் விஶ்வமித³ம் ஸர்வம் மய்யேவாந்த்யே விஶத்யம்பி ॥ 2॥
அஹம் தா⁴தா விதா⁴தாச மத்தோऽந்யோ நாஸ்திகஶ்சந ।
ஸ்ரு’ஜாமீத³ம் க்³ரஸாமீத³ம் ப⁴ராமீத³ம்ஸுரோத்தமா:॥ 3॥
யதோ²ர்ணநாபி⁴ஸ்ஸூத்ராம்ஶ்ச க்³ரஸதே ஸ்ரு’ஜதீத்யபி ।
ததை²வேத³ம் ஜக³ஜ்ஜாலம் ப⁴வத்³பி⁴ஸ்ஸுரஸத்தமா:॥ 4॥
காலாத்மாஹம் ப்³ரஹ்மக்ஷத்ரமோத³நம் ம்ரு’த்யுபாத³ஶம் ।
அஹம் ஜீவம் ப்ரவிஶ்யைவ ஸர்வபூ⁴தேஷு ஸம்ஸ்தி²த:॥ 5॥
ஸர்வபூ⁴தேஷு பூ⁴தாந்தர்கு³ஹாயாம் ஸர்வதா³ஸ்தி²த: ।
ஸர்வேந்த்³ரியகு³ணாதீதஸ்ஸர்வேந்த்³ரியவிவர்ஜித:॥ 6॥
மதா³தா⁴ரா இமே லோகா லோக்யா யூயம் ஸுராஸுரா: ।
தபநே தாபகஶ்சாஹம் சந்த்³ரேசைவ ப்ரஸாத³க:॥ 7॥
அநிலே சலநஶ்சாஹமநலே ஹ்யுஷ்ணகோ ஹ்யஹம் ।
இந்த்³ரே யமே ப்ரதாபோऽஹம் லக்ஷ்மீஶ்சாஹம் த⁴நாதி⁴பே ॥ 8॥
அஶ்விநேऽபி ச பை⁴ஷஜ்யம் மருதாம் மாதரஸ்ஸதா³ ।
விஶ்வேஷாம் ஹ்ரு’த³யஞ்சாஹம் வஸூநாம் ஹ்ரு’த்³க³தஸ்ஸதா³॥ 9॥
அஸுராணாம் ஸுராணாஞ்ச ஸம்பதா³ஸமவஸ்தி²த: ।
தமஸா ஸாத்விகேநைவ முநீநாம் ராஜஸஸ்ஸுரா:॥ 10॥
கு³ணத்ரயோऽஹம் விபு³தா⁴ கு³ணஹீநோऽஸ்மி கேவல: ।
அஹம் ஹி நிர்கு³ணஸ்ஸாக்ஷாத்தம: பாரே ப்ரதிஷ்டி²த:॥ 11॥
அபாம்ரஸஸ்ததை²வாஹம் ஜ்தோதிஷாம் ஜ்யோதிரஸ்ம்யஹம் ।
பூ⁴தாகாஶேசேதயிதாவ்யாபகஶ்ஶப்³த³கோ³ஸ்ம்யஹம் ॥ 12॥
ப்ரு’தி²வ்யாஞ்ச ததா² க³ந்தோ⁴ கு³ணோ தே³வாஶ்ச ஸம்ஸ்தி²த: ।

வாயுஶ்வாஹம் ததா² தே³வா ஏதேஷாமாத்³யஸ்ரு’ஷ்டய:॥ 13॥
(வாயுஶ்வாஹம் ததா² தே³வா ஏஷாம் ஸந்தா⁴விஸ்ரு’ஷ்டய:)॥ 13॥
சராசரமித³ம் ப்ரோக்தம் ஜக³த்ஸ்தா²வரஜங்க³மம் ।
ஏதேஷாமாநுலோம்யேந ஸ்ரு’ஷ்டயஸ்ஸ்யு: ப்ரவர்திதா:॥ 14॥
ஏதேஷாம் ப்ராதிலோம்யேந ஸ்தி²தௌ ப்ரலயஸம்ஜ்ஞிதா: ।
ஏதேஷாம் கார்யகரணே நைவ கிஞ்சித³ஹம் ஸுரா:॥ 15॥
நிலிம்பா நைவ லோபேந கிந்து ஸாக்ஷீ ஸநாதந: ।
மத்ஸந்நிதா⁴நவிரஹே ஜக³ந்நைவ ப்ரரோசதே ॥ 16॥
அயஸ்காந்தமணேர்யத்³வத்ஸந்நிதௌ⁴ லோஹஸூசய: ।
சேஷ்டந்தி விவித⁴ம் தே³வாஸ்ததை²வேத³ம் ஜக³த்ஸுரா:॥ 17॥
ஸந்நிதௌ⁴ சேஷ்டதே மேऽத்³ய ஸர்வே க்ரீட³நகா மம ।
மம ரூபபரிஜ்ஞாநம் ப⁴வதாமதிது³ர்லப⁴ம் ॥ 18॥
ஷடூ³ர்மிரஹிதஶ்சாஹம் பஞ்சக்ரு’த்யவிவர்ஜித: ।
ப்³ரஹ்மாப்யஹம் ஸ்ரு’ஜாமீத³ம் ரஜஸா கேவலம் ஜக³த் ॥ 19॥
விஷ்ணு:பாலயிதா சாஹம் ஸாத்விகம் கு³ணமாஸ்தி²த: ।
ருத்³ரோபூ⁴த்வாஸம்ஹராமி தாமஸோऽஹம் சராசரம் ॥ 20॥
ஸதா³ஶிவோऽஹம் தே³வேஶோ ஹ்யநுக்³ரஹகரோऽஸ்ம்யஹம் ।
மந்மாயாமோஹிதம் சைவ கரோமீஶ்வரரூபத்⁴ரு’க் ॥ 21॥
பஞ்சக்ரு’த்யபரஶ்சாஹம் பஞ்சகோஶாதிகோ³ऽஸ்ம்யஹம் ।
பஞ்சப்ராணவிஹீநோऽஹம் பஞ்சபூ⁴தைகவர்தந:॥ 22॥
இயம் மம பரா ஶக்திர்விக்ஷேபாவரணாத்மிகா ।
யயா ஸம்மோஹிதா யூயம் ஜக³த்ஸாஸுரமாநுஷம் ॥ 23॥
ஸ்தா²ஸ்நுர்க³ச²த்ஸுரேந்த்³ராஶ்ச பராஶக்திரியம் மம ।
ஸ்ரு’ஷ்டௌ ஸ்தி²தௌ ததா² நாஶே காரணந்த்வியமேவ ஹி ॥ 24॥
மமைவ ஶக்தி: பரமா விவித⁴ஜ்ஞாநதா³யிநீ ।
ஏநாம் ப்ரணமத க்ஷிப்ரமேதஸ்யா: க்ரு’பயா ஸுரா:॥ 25॥
மத்ப்ரஸாதா³தா³வரணஶக்திநாஶ: ப்ரஜாயதே ।

யாவத்கர்மவிபாகோ ஹி தே³ஹிநாம் ப⁴வதாம் ஸுரா:॥ 26॥
விக்ஷேபாய ச ஸா ஶக்திரநுவர்தேத ஸத்தமா: ।
மமைவாம்ஶோ ஜீவ ஏவ ஸ்வாஜ்ஞாநாத்பரிஜ்ரு’ம்ப⁴தே ॥ 27॥
நாநாயோநிஶரீரேஷு ஹ்யஶீர்ணோ து:³க²பா⁴க³பு⁴க் ।
ஏவம் த்³விதா⁴ தே³ஹகே³ஹே வ்ரு’க்ஷே பக்ஷிவதா³ஸ்தி²தௌ ॥ 28॥
ஏக: கர்மாத்மகம் பு⁴ங்க்தே ப²லம் வை ஸுக²து:³க²யோ: ।
ததா²ந்யஸ்ஸாக்ஷிவத்³பா⁴தி த்³வாஸுபர்ணேதி மந்த்ரத:॥ 29॥
ப்³ரஹ்மைவ ஸம்ஸரத்யேஷ ஸ்வாவித்³யாதோ தி³வௌகஸ: ।
ஸ்வவித்³யயா முச்யதே ச தபஸாகேவலேந ஹி ॥ 30॥
அஹம்மாநதயாபந்ந: ப²லபு⁴க்ஸுக²து:³க²யோ: ।
ஸ்வர்கே³ ச நரகே சைவ ஸதா³வை ஸம்ப்ரவர்ததே ॥ 31॥
மஜ்ஜ்ஞாநாந்முக்திமாப்நோதிநாந்யதா²கர்மகோடிபி: ⁴ ।
ஜீவாபேதம்ம்ரியத்யேதந்நஜீவோம்ரியதேஸுரா:॥ 32॥
ஷடூ³ர்மிரஹிதஶ்சாஹம் ஸர்வதே³ஹேஷு ஸத்தமா: ।
ஷட்கோஶகமித³ம் தே³ஹம் ப்ரவிஶ்யாகி²லபா⁴ஸக:॥ 33॥
ஷடூ³ர்மிரிந்த்³ரியோர்தை²ஶ்ச காமயாமி சராசரம் ।
(ஷட்³வர்கை³ரிந்த்³ரியார்தை²ஶ்ச காமயாமி சராசரம்) ।
ஸத்யகாமஶ்ச ஸங்கல்பஸ்ஸர்வலோகாந்த்ஸ்ரு’ஜாம்யஹம் ॥ 34॥
ஸங்கல்பாத்பிதரோதே³வாஉபதிஷ்ட²ந்திமாமிஹ ।
நமேஶோகோऽஸ்திமோஹோவாஜிக்⁴ரு’த்ஸாசபிபாஸகா ॥ 35॥
அஶரீரஶ்ஶரீரேஷு ஹ்யநவஸ்தே²ஷ்வவஸ்தி²த: ।
மஹாம்ஶ்சாஹம் விபு⁴ஶ்சாஹமாத்மாஶீர்யோऽஹமேவ ஹி ॥ 36॥
அவஸ்தா²த்ரயதூ³ரோऽஹமஸங்க:³ புருஷஸ்த்வஹம் ।
ஸர்வாகாஶஸ்ஸர்வபா⁴ஸஸ்ஸர்வாவாஸோऽஹமீஶ்வர:॥ 37॥
யோ மாம் வேத³ஸ வேதே³த³ம் யோ மாமஜ்ஞாநமோஹித: ।
பராதா³த்ஸ பராதே³த³ம் ஜ்ஞாத்வாநந்த³ம் விபே⁴தி ந ॥ 38॥
ஶாந்தி பராம் க³ச்ச²தி ச ந காமீ ப⁴வதி ஸ்தி²ர: ।
ப்³ரஹ்ம மாம் வேத³ஸ ப்³ரஹ்ம மாம் வேத்யேவ ஸுராஸுரா:॥ 39॥

(ப்³ரஹ்ம மாம் வேத³ஸ ப்³ரஹ்ம ப⁴வத்யேவ ஸுராஸுரா:)॥ 39॥
அஸ்திப்³ரஹ்மேதிமாம்வேத³தஸ்யாஹம் மோசகோऽஸ்மி ச ।
நாந்த:ப்ரஜ்ஞஶ்சந ப³ஹி:ப்ரஜ்ஞாநம் ப்³ரஹ்மசாஸ்ம்யஹம் ॥ 40॥
ஏஷோந்தர்மாயிச ஸதா³ஹ்யம்ரு’த்யோர்ம்ரு’த்யுரூபத: ।
அஹமேவ ஸதா³ ப்³ரஹ்ம ஸாக்ஷ்யஸாக்ஷ்யாதி³வர்ஜித:॥ 41॥
அயமாத்மா ஸதா³ ப்³ரஹ்ம தே³ஶகாலஸ்தி²தோऽப்யஹம் ।
தத்வமேதத்ஸர்வமஸீத்யாதி³வாக்யைகரூபத:॥ 42॥
அஹம் வாக்யேஷு ஸர்வேஷு சாஹமேவாஸ்மி பா⁴ஸக: ।
ஆநந்த³ம் பரமம் ஜ்ஞாத்வா தரத்யேவ ப⁴வார்ணவம் ॥ 43॥
உபாஸ்யம் மாமபி⁴ஜ்ஞாத்வா ஶோகமோஹௌ தரத்யபி ।
யூயம் மாமேவ ஜாநீதா²ப்யந்யத்ஸர்வம் வ்ரு’தை⁴வ ஹி ॥ 44॥
ஸத்யம் ஜ்ஞாநமநந்தோऽஹம் அஸத்யாத்ஸத்யதா ஜக³த் ।
(ஸத்யம் ஜ்ஞாநமநந்தோऽஹம் மத்ஸத்யாத்ஸத்யதா ஜக³த்) ।
மத்ஸத்தயைவ ஹி ஜட³ம் சேததே விவித⁴ம் ஜக³த் ॥ 45॥
மஹாநந்தா³ம்பு³தே⁴ஸ்ஸர்வே ஶீகரம் ஜக³தே³வ ஹி ।
ரஸோऽஹம் ஸர்வபூ⁴தேஷு ரஸதாம் ஜாநதே து யே ॥ 46॥
ரஸாஸ்தேநந்த³மாத்ரஞ்ச ஜீவந்த்யேவஸுராஸ்ஸதா³ ।
கோவாந்ய:ப்ராணிதிஸதா³மதா³காஶம்விநாஸுரா:॥ 47॥
ந தத்ர க³ச்ச²தி மநோ நவாக்³க³ச்ச²தி சேந்த்³ரியம் ।
பரமாத்மாஹமேவாத்³ய ஸ ஏவாத்³ய ஸ உஶ்வக:॥ 48॥
அஸங்க³ஸ்த்வரஸஸ்பர்ஶோஹ்யக்⁴ராணோ க³ந்த⁴ ஏவ ஹி ।
அபாணிபாத³கார்யாதி:³ பாயூபஸ்தா²தி³வர்ஜித:॥ 49॥
ப்ரமாப்ரமேயரஹிதஸ்தர்கதூ³ரோऽஹமேவ ஹி ।
அஹம் ஜாநாமி ஸர்வம் ஹி ந மாம் ஜாநாதி கஶ்சந ॥ 50॥
பராஞ்சி கா²ந்யக்ரு’ணவம் தஸ்மாந்மாஞ்ச ந பஶ்யதி ।
மத்ப்ரஸாத³யுத: கஶ்சிஜ்ஜாநாத்யேவ ஹி வா ந வா ॥ 51॥
த்³ரஷ்டாஹம் த்³ரு’ஶ்யரஹிதோ த³ர்ஶநஞ்சாஹமேவ ஹி ।

ஷோட³ஶோऽஹம் ஸுரஶ்ரேஷ்டா²ஶ்ஶ்ரோதா க்⁴ராதாஹமேவ ஹி ॥ 52॥
பு³த்³தே⁴ர்போ³த்³தா⁴ மநஶ்சாபி ப்ராணப்ராணோऽஹமீஶ்வர: ।
ஸர்வா ஏவ கலா தே³ஹே சேந்த்³ரியாண்யஹமேவ ஹி ॥ 53॥
ஸர்வே மய்யேவ லீயந்தே நாஹம் தேஷு வ்யவஸ்தி²த: ।
(ஸர்வே மய்யேவ லீயந்தே தேநாஹம் தேஷ்வவஸ்தி²த:) ।
ஏக ஏவாஹமத்³வைதஶ்சதுர்த²ஶ்ஶிவ ஏவ ஹி ॥ 54॥
மஜ்ஜம் மல்லஞ்ச மத³நம் ஜக³த்³வித்³த⁴ ஸுராஸ்ஸதா³ ।
பூ⁴மாஹம் பரமாநந்தோ³ மாம் ந ஜாநாதி கஶ்சந ॥ 55॥
ஏகோऽஹம் பு⁴வநே ஜடா³ஜட³க³திஸ்ஸ்வைரம் ஹி நாநாஜக³த்
நாஸ்த்யேவ ப்ரதிபா⁴தி கிஞ்சித³பி வை தந்மார்க³த்ரு’ஷ்ணோபமம் ।
தேநாத்³ரீ ந ப⁴வேத்க்ஷமா ஸுரக³ணா நாஸ்த்யேவ கிஞ்சிஜ்ஜக³த்ஸர்வம்
ஶம்பூ⁴தயா விபா⁴தி ஸகலம் கஸ்யஸ்விதே³தத்ஸுரா:॥ 56॥
॥இதி ஶிவரஹஸ்யாந்தர்க³தே மாஹேஶ்வராக்²யே ஶிவப்ரோக்தம் ஶ்ருதிஸாரநிரூபணம்
॥
- ॥ ஶ்ரீஶிவரஹஸ்யம் । மாஹேஶ்வராக்²ய: ப்ரத²மாம்ஶ: । அத்⁴யாய: 51 -

ஶ்ருதிஸாரநிரூபணம் । 2-56॥

- .. shrIshivarahasyam . mAheshvarAkhyaH prathamAMshaH . adhyAyaH 51 -

shrutisAranirUpaNam . 2-56..

Notes:

Śiva ஶிவ elucidates to Devī தே³வீ the Essence of Śruti-s ஶ்ருதிஸார; whereby, He

details about His Presence in all that is manifest and non-manifest, as told by Him to the

Deva-s தே³வா:.

